Dechrau cerdd o hanes gŵr a aeth i werthu moch, i’w chanu ar Green Windsor neu Lef Caer-wynt.

1.

Y gwŷr a’r holl feibion sydd lawnion y leni,

Pob gwreigan, cydneswch, ystyriwch ystori

A gaed yn nhir Gwynedd, naws unwedd, ni soniaf

Na’r lle na’r man hynod na’r bobol ni henwaf;

Rhyw ŵr calonnog cefnog cu roedd ganddo foch, fel hyn a fu,

Galw’r gwas a’r forwyn yn guchiog ato i gychwyn,

“Dowch (’r moch yn sydyn i’w gwerthu, ladron gwrthun,

Dyma eu ffortyn yn y ffair, eu taro a wna’ yn gynta’ gair”;

Gyrru’r llydnod hynod hyn a’u bwlio’n dost a’u bolie yn dynn,

A’r wreigan o’r rywioca’ oedd gydag efo yn gyfa’

Ar ochor y tir ucha’ yn gweiddi “Tat o’r twtia”,

Leinio’r ola’ yn gryfa’ groch ( geirie mwyn yn gyrru moch.

2.

I’r dre’ y gyrason’ lle cawson’ fawr groeso,

Rhoi’r moch ar y domen ar (l ymlid a damnio; 

D(i borthmon tew bonog trwy’r baw atyn’ beunydd

I ofyn eu prisie, cuf eirie cyfarwydd;

Marchnata ( hwnnw yn groyw gry’, mwynder teg, a mynd i’r tŷ,

Galw am gwrw i’r parlwr, dondio a chadw dwndwr;

Prinnach oedd y prynwr, llai gwyrthie beth na’r gwerthwr,

Bu yno gynnwr’, ffwndwr ffest, a’r wraig o ddifri’ yn gweiddi am gwest;

Ar (l y taeru a’r crefu croch gwerthu’r tewion fwynion foch,
Cael aur o ddwylo hwnnw a gwario swllt am gwrw;

Rhoi’r lleill mewn pwrs i gadw, ei foddion aeth yn feddw

A dechre bwrw’r cwrw coch, gwaeth a fu nag wyth o foch.

3.

Wrth yfed mewn barieth y nosweth a nese

A’r wraig ar ei deudroed yn gweiddi am fynd adre’;

Dechreue o ymdafodi a gwythi yn o gethin

Oni chaee hi ei mantach y cure fo ei montin;

A hon (i’n llwyd i ffwrdd o’r llu rhag ofn trwy ddawn ei gwneud yn ddu,

Hi aeth at ryw lances heini ac a dynnodd oddi amdani,

A hon a’i gwisgodd gwedi mewn dillad braf aneiri’

Megis ladi wisgi waith, l(n gynffonwen fronwen fraith;

Dechreue’r gŵr gyfodi o’i le, fwynder drud, i fynd o’r dre’,

Mynd allan gwedi yfed a bwrw o bost i bared;

Dulio a galw “Diawled” a phiso cwrw’r ffowsed

A rhythu ei lyged megis llo heb ond ei hunan, drwstan dro.

4.

O’r dre’ yr (i’n galonnog a’r ffordd yn gul anian,

Daeth ato fo yn wisgi daer ladi dro lydan;

Fe edryche arni wmbrethol a’i lyged yn britho

Gan dybio ond cael mantes y galle fo ei mowntio;

Marchnata ( hon yn llon mewn lle a hithe yn ceisio ei foddio fe,

Cytuno am hanner coron, mynd ati yn noeth a wnaethon’;

Ymbwnio fu’r dibenion, ystepie tine tynion, 

I foddio ei galon fwynlon fe cadd fargen fawr ar lawr oer le;

Fe feddylie yn ddigon siŵr gael oddi cartre’ hafne o hŵr

A honno ei wraig ei hunan a ddygodd ei holl arian;

Mynd adre’ o’i flaen yn fuan i’w gwely mewn modd gwiwlan,

Yno yn cwynfan felly y cadd y wawr ardderchog rywiog radd.

5.

Pan ddaeth at ei gartre’ tua’r bore ar (l bwrw

I’r gwely yr (i’n union a’i foddion yn feddw,

A’r wraig i’w gynhesu’n troi ato’n gynhwysach

Ac ynte oedd yn siarad a gwythi’n saith surach;

Fe fydde gwenno yn codi’n frwd neu’n ddewr o’i cho’ oddi ar ei chwd,

Hi syrthiodd yn ei chyntun cyn farwed (’r penhwygyn,

A’r gŵr yn cysgu’n ddygyn yn ffaelio chwilio a chalyn,

Troi ei din yn sydyn at ei saig a hyn oedd yno yn grifftio gwraig;

Gwedi codi, cyfri’ certh, chwilio a chwalu, synnu’n serth,

Teimlo’r boced fechan, troi’r tu arall allan;

Colli’r pwrs a’r arian, ymron diwyno roedd y dynan

Gan ddechre gruddfan yno yn groch, “Gwarth i mi oedd gwerthu moch”.

6.

A’r wreigan a’i gwelodd mewn blinder ac wylo,

Gofynnodd, “Pa blanaed neu beth sydd i’ch blino”?

Ffaelio cyfadde’, rhyw fodde rhy feddal,

Nid ydoedd, fe wydde, mo’r castie ddim cystal;

Bu’n oer ei g(n neu’n arw ei gwrs yn dwyn ei benyd am ei bwrs,

Galw ar ddul o ddiawlyn ac ofn i’r ladi ysgymun

Wneud chware clws (’r closyn pan oedd y farchnad rhyngddyn’;
Wedi cychwyn ar y cae bu’n oer ei gri yn gweiddi gwae;

Pan wele’r wreigdda, tryma’ tro, mwyndeg un, o yn mynd o’i go’

Y gannaid ddwylo gwynion a nole’r pwrs yn union;

“Wel dyma eich aur melynion, ŵr ethol, fel yr aethon’

Ond yr hanner coron, rwyddlon ri’, cyd â f’oes mi ’cadwaf fi”.

7.

Fel hyn trwy fawr gywilydd d(i’r cwbwl i’r gole

A dweud iddo yn foesol y fargen a fuase:

Rhag iddo hau ei ronyn neu daro wrth hŵr yno

Mai hi yn y caee a gytune i fynd tano;

Wel dyna siampal iddo fo am feddwi’n llaith un fodd ( llo;
Na wnaed wrth fyned adre’ (’i drecyn mo’r fath dricie

Na chwidir drin merchede nac edrych tua’u godre

Rhag ofn wrth chware a’i linie ar lawr gael gwag bocede, modde mawr;

Fe ddyle bawb addoli ei bwrs a pheidio ag yfed yn ddi-gwrs

Rhag iddo fynd yn lleban, rorio a cholli’r arian;

Mewn ’wyllys codwn allan bawb adre’ o bob oedran

Gyda’r wreigan, ran ddi-roch, a fyddo’n gwerthu a meddu moch.

Hanes Gwr yn gwerthu Moch, &c.

1.

Y Gwyr ar Holl feibion Sydd lownion y leni

Pob gwreigan cyd neswch ystyriwch ystori,

A gaed y Nhir GWYNEDD naws unwedd ni sonniaf,

Na’r lle neu’r man hynod na’r Bobl ni hennwaf,

Rhyw wr calonnog cefnog cu,

’R oedd ganddo Foch fel hŷn a fu,

Galw’r gwas ar Forwyn yn guchiog atto i gychwyn,

Dowch ar Moch yn sydyn i’w gwerthu ladron gwrthyn,

Dyma eu ffortyn yn y Ffair i taro wna yn gynta gair,

Gyrru’r Llydnon hynod hŷnn,

Gan bwlio’n dost a’u Boliau’n dŷnn,

Ar wreigan o’r rywioga oedd gydag efo’n gyfa,

Ar ochor y tir ucha yn gweiddi tat o’r twtia,

Laenio yr ola’n gryfa grôch a geirie mwyn yn gyru Moch.

2.

Ir dre y gyrason lle cowson fawr groeso,

Rhoi’r Moch ar y domen ar ol ymlid a damnio,

Doe Borthmon tew bonog trwy’r baw atun beunydd,

I ofyn eu prisie cyf eirie cyfarwydd,

Marchnata a hwnw’n groew grŷ,

Mwynder teg a mynd i’r ty,

Galw am gwrw i’r parlwr dondio a chadw dwndwr,

Prinach oedd y prynwr llai gwrthie beth na’r gwerthwr,

Bu yno gynwr ffwndwr ffest ar wraig o ddifri’n gweiddi am gwest,

Ar ol y teuru ar crefu croch,

Gwerthu’r tewion fwynion Fôch,

Cael aur o ddwylo hwnw a gwario swllt am gwrw,

Ar lleill mewn pwrs i gadw ai foddion aeth yn feddw,

A dechre bwrw’r cwrw côch gwaeth a fu nag wyth o Fôch.

3.

Wrth yfed mewn barieth y nosweth a nese,

Ar wraig ar ei deudroed yn gweiddi am fynd adre,

Dechreue o ’mdafodi ag ithi yn o gethin,

Oni chaue hi mantach y cure fo i montin,

A hon ae’n llwyd i ffordd or llu,

Rhag ofn drwy ddawn i gwneud yn ddu,

Hi aeth at ryw langces heini ag a dynnodd oddiam dani,

A hon ai gwisgodd gwedi mewn dillad braf aneiri,

Megis Ladi wisgi waith lan gynffonwen fronwen fraith,

Dechreue’r Gwr gyfodi o’i le,

Mwynder dryd i fynd o’r dre,

Mynd allan gwedi yfed a bwrw o bost i bared,

Dulio a galw diawled a phiso cwrw’r ffowsed,

A rhythu llyged megis llo heb ond ei hunan drwstan dro,

4.

Or dre’r ae’n galonog ar ffordd yn gul anian,

Daeth ato fo’n wisgi daer ladi dor lydan,

Fe edryche arni wmbrethol ai lyged yn britho,

Gan dybio ond cael mantes y galle fo i mowntio,

Marchnata a hon yn llon mewn lle,

A hithe yn ceisio ei foddio fe,

Cytuno am haner coron mynd ati ynoeth a wnaethon,

A mbwnio fu’r dibenion ystepie tine tynion, 

I foddio ei galon fwynlon fe cadd fargen fawr ar lawr oer le,

Fe fyddylie yn ddigon siwr, 

Gael oddi cartre hafne o hŵr,

A honno i wraig i hunan a ddygodd ei holl arian,

Mynd adre o’i flaen yn fuan iw gwelu mewn modd gwiwlan

Yno’n cwynfan fellu y cadd wawr ardderchog rywiog radd.

5.

Pan ddoeth at ei gartre tyar bore ar ol bwrw,

I’r gwelu’r ae’n union a’i foddion yn feddw,

A’r wraig i’w gynnhesu’n troi ato’n gan howsach,

Ag ynte oedd yn siarad ag ithi saith surach,

Fe fydde gweno’n codi’n frwd neu ddewr o’i cho oddiar i chwd

Hi syrthiodd yn ei chyntyn cyn farwed ar penhwygyn,

Ar gŵr a chysgu dygyn yn ffaelio chwilio a chalyn,

Troi i din yn sydyn at ei saig a hyn oedd yno’n grifftio gwraig,

Gwedi codi cyfri certh,

Chwilio a chwalu, synnu’n serth,

Teimlo’r Boced fechan troi’r ty arall allan,

Colli’r pwrs ar arian y mron diwno’r oedd y dynan,

Gan ddechre gruddfan yno yn groch gwarth i mi oedd gwerthu moch

6.

Ar wreigan ai gwelodd mewn blinder ag wylo,

Gofynodd pa blaned neu beth sydd ich blino,

Ffaelio cyfadde rhyw fodde rhy feddal,

Nid ydoedd fo wydde mo’r castie ddim cystal,

Bu’n oer ei gan neu’n arw i gwrs, 

Yn dwyn ei benyd am ei bwrs,

Galw ar ddul o ddiawlyn ag ofn i’r Ladi sgymyn,

Wneud chware clws ar closyn pan oedd y farchnad rhyngddyn,

Wedi cychwyn ar y cau bu’n oer i gri yn gweiddi gwae.

Pan wele’r wreigdda tryma tro,

Mwyndeg un o’n mynd o’i go,

Y ganaid ddwylo gwynion a nole’r pwrs yn union,

Wel dyma’ch aur melynion wr ethol fel yr aethon,

Ond yr Haner coron rwyddlon ri cyd af oes mi cadwa fi,

7.

Fel hyn trwy fawr gwilydd doe’r cwbl i’r gole,

A dweud iddo’n foesol y fargen a fase,

Rhag iddo hau i ronyn neu daro wrth Hwr yno,

Mae hi yn y caue a gytune i fynd tano,

Wel dyna siampal iddi fo, 

Am feddwi’n Llaith un fodd a llo,

Na wnaed wrth fyned adre ai dreccyn mor fath driccie,

Neu chwidir drin merchede nag edrych ty a’i godre,

Rhag ofn wrth chware a’i lunie ar lawr,

Cael gwag bocede modde mawr,

E ddyle bawb addoli bwrs a pheidio ag yfed yn ddi gwrs,

Rhag iddo fynd yn lleban rorio a cholli’r arian,

Mewn wllys cychwyn allan bawb adre o bob oedran,

Gyda’r wreigan ran ddi rôch a fotho’n gwerthu a meddu Moch.

Howel ap Ioan o Langwm, a’i cant

Y testun

Argraffwyd yng Nghaer gan Thomas Huxley (fl. 1765–88) tros William Roberts. Gwelir y dyddiad 1767 mewn print ar yr wynebddalen.

Llsgr. LlGC 346B, 262:  Copїwyd y llsgr. gan David Jones o Gaeserwyd, sir Ddinbych, tua 1794.

